
Fón: 074 9531787                                  Ríomhphoist: dobharns@gmail.com

13ú Feabhra

Tráth na gCeist: Comhar Creidmheasa
Chuir an scoil foirne isteach sa chatagóir faoi 11 agus faoi 13 do na cluichí ceannais réigiúnacha ar an Luan seo caite. Chríochnaigh an fhoireann faoi 11 sa tríú háit. Maith sibh. 


Blitz: Cláirsigh na Finne 
Tá an scoil ag glacadh páirt i blitz 5 an taobh ar an Mháirt an 25ú Feabhra san Ionad Pobail i Leitir Ceanainn. Beidh tuilleadh eolais go luath dóibh siúd a bheidh páirteach.

Ceardlann Rang 5&6
Tá an cheardlann le Peter McAuliffe do rang a cúig agus a sé a cuireadh ar ceal mar gheall ar an stoirm ar siúl anois amárach.

Fraincis
Tá an ceann deireanach de na deich gceachtanna Fraincise do rang a trí go dtí a sé ar siúl amárach.

Daltaí Nua
Ba mhaith linn fáilte a chur roimh bheirt daltaí nua chuig an scoil. Thosaigh Hordii i rang a ceathair agus Anna i rang a sé. 

Fighting Words
Ghlac rang a cúig agus rang a sé páirt sa tionscnamh Fighting Words roimh an Nollaig. Tá a saothar foilsithe i leabhar a sheolfar i Leabharlann Ghaoth Dobhair ag 10r.n. ar an Mháirt seo chugainn. 

Food Dudes
Chríochnaigh Food Dudes suas ar scoil an tseachtain seo caite tar éis 16 lá scoile. Tugadh torthaí agus glasraí éagsúla do na páistí le triail a bhaint as le linn na tréimhse sin. Bhí sé deas le fheiceáil gur beag bia a cuireadh amú agus ghlac na páistí páirt dhearfach sa chlár. 

Sos Meán Téarma
Beidh an scoil druidte Déardaoin agus Dé hAoine seo chugainn don bhriseadh lár téarma.

Litreacha chuig daoine cáiliúla
Bhí ranganna a cúig agus a sé gnóthach ag scríobh litreacha chuig daoine cáiliúla le déanaí. Scríobh cuid de na scoláirí chuig leithéidí Roy Keane, Daniel O Donnell, Jim McGuinness, Coldplay, Michael Murphy, Luke Humphries, Seamus Coleman agus Packie Bonner. Beidh siad ag fanacht le fear an phoist ar feadh na seachtainí atá romhainn, agus iad ag súil go bhfaighidh siad freagra óna laochra. 

Brat Glas
Beidh ball de choiste an Bhrait Ghlais linn ar an scoil an Aoine seo. “Iompar “a bhí mar ábhar don bhliain seo, agus bhí rang a trí agus rang a ceathair an-ghnóthach leis an tionscnamh.

Éide Scoile
Caithfear éide scoile a chaitheamh gach lá ar scoil. Geansaí, bríste/sciorta dubhghorm, léine/t-léine éadrom gorm, agus carbhat gorm agus dearg más mian leat. Ar mhaithe le cúrsaí slándála agus sábháilteachta, tá cosc ar sheodra de chineál ar bith a chaitheamh sa scoil. 

Lá Iontrála
Beidh Lá Iontrála againn ar an Chéadaoin 26ú Feabhra 1.00 – 3.00 i.n. do na páistí atá ag toiseacht sa scoil i mí Lúnasa 2025.Tá fáilte roimh thuismitheoirí agus pháistí teacht isteach an tráthnóna sin. Beidh an fhoirm iarratais ar fáil sa scoil an lá sin ach is féidir é a bhailiú roimh agus tar éis an dáta. Seolfar an fhoirm chuig naíonraí sa cheantar chomh maith. 


Le gach dea-ghuí,
                          Pól Ó Fearraigh

